Вясна
Вясна ідзе. Дзеці пайшлі ў лес. У лесе цвітуць кветкі. Вось лётае пчолка. Пчолка збірае салодкі сок. Лес шуміць і гамоніць. Шэпчуць дрэвы. Журчыць рэчка.

Наша Беларусь
У Беларусі многа прыгожых гарадоў. Вялікі і прыгожы горад Мінск. Вырас цудоўны горад Салігорск. Стаў прыгожым Полацк. Будуецца Віцебск. На беразе Дняпра раскінуўся горад Магілёў.

Бабры
Бабры разводзяцца ў Бярэзінскім запаведніку. Раней яны сустракаліся па ўсёй Беларусі. Аб гэтым сведчаць назвы: рака Бабёр, горад Бабруйск, вёскі Бабровічы, Бобрыкі, Баброўшчына і іншыя.

У лесе
Мы ехалі лесам. У лесе шумелі асіны, ліпы, дубы, вольхі, сосны. Школьнікі збіралі жалуды. Ілья і Дар’я селі на пень. Яны елі сыр і пілі малако.

Дзяцел
[bookmark: _GoBack]На сасне сядзіць дзяцел. У дзятла прыгожае пер’е і моцная дзюба. Сваёй моцнай дзюбай ён дзяўбе кару дрэў. Дзяцел знішчае шкодных мошак. Дзятла завуць доктарам дрэў. 

